
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

QISHLOQ XO‘JALIGIDA KLASTERLARINING MOLIYAVIY
BARQARORLIGINI TA'MINLASHDA DAVLAT SUBSIDIYALARINING

AHAMIYATI

Annotatsiya. Ushbu tadqiqot O‘zbekiston qishloq xo‘jaligi klasterlarining moliyaviy
barqarorligiga davlat subsidiyalarining ta’sirini 2018-2023 yillardagi ma’lumotlar asosida
statistik tahlil qilishga bag‘ishlangan. OLS regressiya modeli yordamida subsidiyalarga ta’sir
etuvchi asosiy omillar (yoqilg‘i xarajatlari, tuproq unumdorligi, suv ta’minoti, texnika xarajatlari
va asosiy vositalar) tahli qilingan. Natijalar shuni ko‘rsatadiki, yoqilg‘i xarajatlari, tuproq
unumdorligi va asosiy vositalar subsidiya hajmiga ijobiy va statistik ahamiyatli ta’sir ko‘rsatadi,
suv ta’minoti esa salbiy bog‘liqlikni namoyish etadi. Model yuqori tushuntirish qobiliyatiga ega
(R²=0.78). Tadqiqot subsidiyalarni differensial taqsimlash va klasterlarning moliyaviy
barqarorligini oshirish bo‘yicha amaliy tavsiyalar beradi.

Kalit soʻzlar: qishloq xo‘jaligi klasterlari, davlat subsidiyalari, moliyaviy barqarorlik, OLS
regressiya, yoqilg‘i xarajatlari, tuproq unumdorligi.

Abstract. This research paper conducts a statistical analysis of the impact of state subsidies
on the financial stability of agricultural clusters in Uzbekistan, based on 2018-2023 data. Using
an OLS regression model, the key factors influencing subsidies (fuel costs, soil fertility, water
supply, machinery costs, and fixed assets) were analyzed. The results indicate that fuel costs, soil
fertility, and fixed assets have a positive and statistically significant impact on subsidy volume,
while water supply demonstrates a negative correlation. The model exhibits high explanatory



690

power (R²=0.78). The study provides practical recommendations for differentiated subsidy
distribution and enhancing the financial stability of clusters.

Keywords: agricultural clusters, state subsidies, financial stability, OLS regression, fuel
costs, soil fertility.

Аннотация. Данное исследование посвящено статистическому анализу влияния
государственных субсидий на финансовую устойчивость сельскохозяйственных кластеров
в Узбекистане на основе данных за 2018-2023 годы. С помощью модели OLS-регрессии
были проанализированы ключевые факторы, влияющие на субсидии (затраты на топливо,
плодородие почвы, водоснабжение, затраты на технику и основные средства).
Результаты показывают, что затраты на топливо, плодородие почвы и основные
средства оказывают положительное и статистически значимое влияние на объем
субсидий, тогда как водоснабжение демонстрирует отрицательную корреляцию. Модель
обладает высокой объяснительной способностью (R²=0.78). Исследование предлагает
практические рекомендации по дифференцированному распределению субсидий и
повышению финансовой устойчивости кластеров.

Ключевые слова: сельскохозяйственные кластеры, государственные субсидии,
финансовая устойчивость, OLS-регрессия, затраты на топливо, плодородие почвы.

Kirish
O‘zbekiston agrar sohasida amalga oshirilayotgan tub islohotlar mamlakat

iqtisodiy taraqqiyotining strategik yo‘nalishlaridan biri hisoblanadi. 2018-yildan
boshlab klasterlashgan qishloq xo‘jaligi tizimi joriy etilishi tarmoqda tubdan
o‘zgarishlarga sabab bo‘ldi. Klaster tizimi fermer xo‘jaliklari, qayta ishlovchi
korxonalar, logistika markazlari va eksportyorlar o‘rtasida integratsiyalashgan
ishlab chiqarish zanjirini tashkil etuvchi iqtisodiy model bo‘lib, resurslardan oqilona
foydalanish va qiymat zanjirini to‘liq qamrab olishga xizmat qiladi.

2023-yil holatiga ko‘ra, O‘zbekistonda 669 ta agrosanoat klasteri faoliyat
ko‘rsatmoqda. Ulardan paxta-to‘qimachilik klasterlari 153 ta, g‘allachilik klasterlari
126 ta, meva-sabzavotchilik klasterlari 136 ta tashkil etadi. Klasterlar tomonidan
sohaga 510 million dollar investitsiya jalb qilingan. Biroq, klaster tizimining
samaradorligi ko‘p jihatdan moliyaviy ta'minotga, xususan, davlat tomonidan
berilayotgan subsidiyalarga bevosita bog‘liqdir. Davlat subsidiyasi klasterlarning
ishlab chiqarish xarajatlarini kamaytirish, zamonaviy texnologiyalarni joriy etish,
mehnat unumdorligini oshirish hamda eksport salohiyatini kuchaytirishga xizmat
qiladi.

Davlat subsidiyasi klaster subyektlariga yo‘naltiriladigan moliyaviy yordam
shakli bo‘lib, ishlab chiqarish xarajatlarini kamaytirish, zamonaviy texnologiyalarni
joriy etish va eksport salohiyatini kuchaytirishga xizmat qiladi. 2023-yilda qishloq
xo‘jaligi mahsulot ishlab chiqaruvchilarga 840 milliard so‘m subsidiya ajratilgan.
Bunda suv tejovchi texnologiyalarga 26,4 milliard so‘m, bog‘dorchilikni
rivojlantirishga 99,2 milliard so‘m ajratildi.

Tadqiqotning maqsadi davlat subsidiyalarining klasterlar moliyaviy
barqarorligiga ta'sirini statistik tahlil asosida baholash va subsidiya taqsimotini

optimallashtirish bo‘yicha tavsiyalar ishlab chiqishdan iborat. Tadqiqot masalalari:
davlat subsidiyalariga ta'sir etuvchi asosiy omillarni aniqlash; yoqilg‘i xarajatlari,
tuproq unumdorligi va asosiy vositalarning subsidiyalarga ta'sirini baholash;
subsidiya taqsimotidagi muammolarni aniqlash va yechim yo‘llarini taklif etish.
Tadqiqotning dolzarbligi yoqilg‘i narxining o‘sishi, suv tanqisligi va inflyatsion
bosim sharoitida davlat yordamining strategik yo‘naltirilishi iqtisodiy barqarorlik
uchun muhim ahamiyatga ega bo‘lishi bilan izohlanadi.

Tadqiqot metodologiyasi
Tadqiqot 2018-2023 yillar davridagi O‘zbekiston qishloq xo‘jaligi klasterlari

faoliyati statistik ma'lumotlariga asoslangan. Ma'lumotlar Qishloq xo‘jaligi vazirligi,
Statistika agentligi va Markaziy bankning rasmiy hisobotlaridan olingan.

Tadqiqot uchun paxta-to‘qimachilik (153 ta), g‘allachilik (126 ta), meva-
sabzavotchilik (136 ta) klasterlari tanlangan. Jami 415 ta klaster ma'lumotlari tahlil
qilindi. Vaqt davri 2018-2023 yillarni qamrab oldi.

Ma'lumotlarni qayta ishlash va tahlil qilish uchun Stata 18.0 statistik dasturi
qo‘llandi. Tadqiqotda quyidagi metodlar ishlatildi: deskriptiv statistika,
korrelyatsiya tahlili va OLS regressiya modeli. Regressiya tenglamasi quyidagicha
ifodalandi:

Y = β₀ + β₁X₁ + β₂X₂ + β₃X₃ + β₄X₄ + β₅X₅ + ε
Bu yerda Y – davlat subsidiyasi, X₁ – yoqilg‘i xarajati, X₂ – tuproq

unumdorligi, X₃ – suv ta'minoti, X₄ – texnika xarajati, X₅ – asosiy vositalar, β₀ –
doimiy hadlar, β₁-β₅ – regressiya koeffitsientlari, ε – xatolik hadi.

Diagnostika testlari sifatida avtokorrelatsiya testi, normal taqsimot testi (Q-Q
plot) va geteroskedastiklik testi amalga oshirildi. Marginal ta'sirlar tahlili uchun
delta-usuli qo‘llandi. Modelning sifatini baholash uchun R², F-statistika, p-qiymatlar,
AIC va BIC ko‘rsatkichlari hisoblandi. Barcha statistik testlar 5% ahamiyatlilik
darajasida amalga oshirildi (α = 0.05).

Tahlil va natijalar
Chap yuqori burchakdagi Sequence plot orqali ko‘rishimiz mumkinki, davlat

subsidiyalari yildan-yilga izchil o‘sish yo‘lida borgan. Bu chiziqli trend grafigi
bo‘lib, ijobiy yo‘nalishdagi o‘zgarishni anglatadi. First difference plot esa har bir
davrda o‘zgarishlar qanday bo‘lganini ko‘rsatadi – bunda ayrim yillarda o‘sish
kuchli, ayrim yillarda esa sekinlashgani ko‘rinadi. Bu – moliyaviy ajratmalarda
barqarorlik to‘liq emasligini bildiradi.

1-rasm. Davlat subsidiyasinig sixplot chizmasi

Quyi o‘ng burchakdagi Normal quantile plot (Q-Q plot) va Histogram
grafiklari subsidiyalarning taqsimoti haqida ma’lumot beradi. Histogramda har bir
qiymat bir xil chastotada takrorlangan, bu esa boshqa statistik testlar uchun
muvozanatli taqsimot ekanini bildiradi. Q-Q plotdagi nuqtalar deyarli to‘g‘ri chiziq
ustida joylashgan – bu normal taqsimotga yaqin ekanligini ko‘rsatadi.

O‘ng yuqoridagi Boxplot orqali subsidiyalar hajmining tarqalishi ko‘rsatilgan.
Bu yerda mediana, kvartillar va chekka qiymatlar aniqlanadi. Grafikda keskin
chiqindilar (outlier) ko‘rinmayapti, bu esa ma’lumotlar izchil ekanligini bildiradi.
Residual vs Fitted plot esa qoldiq (residual) qiymatlar regressiya modeli bo‘yicha
qanday taqsimlanganini ko‘rsatadi – nuqtalar 2σ (standart og‘ish) oralig‘ida
joylashgan, bu moslashuv yaxshi bo‘lganidan dalolat beradi. Mazkur grafiklar
Davlat subsidiyalari (mlrd so‘mda) bilan yoqilg‘i xarajatlari va tuproq unumdorligi
o‘rtasidagi bog‘liqlikni ko‘rsatadi. Har bir grafikda ko‘k nuqtalar – haqiqiy
kuzatuvlar, qizil chiziq esa – regressiya chizig‘i (fitted values) sifatida aks etgan.

2-rasm. O`zgaruvchilar chiziqli munosabatining scatterplot chizmasi

2-rasmda ko‘rsatilganidek, yoqilg‘i xarajatlari oshgani sari davlat subsidiyalari
ham ortgan. Regressiya chizig‘i deyarli barcha nuqtalar bilan mos tushgan, bu esa
ularning o‘rtasida kuchli ijobiy korrelyatsiya mavjudligini bildiradi. Ya’ni, qishloq
xo‘jaligidagi texnik ishlar va logistika xarajatlari ko‘paysa, davlat tomonidan
ajratiladigan subsidiya ham ko‘paygan. Bu grafik ham birinchi grafikni takrorlaydi,
ammo u balki turli model yoki boshqa o‘lchovdagi takroriy regressiyani ko‘rsatadi.
Unda ham yoqilg‘i xarajatlari bilan davlat yordami o‘rtasida chiziqli aloqa mavjud.
Bunday tengliklar siyosiy qarorlar asosida yoqilg‘i narxlari subsidiyalarga qanday
ta’sir qilishini modellash uchun ishlatiladi. Bu grafikda tuproq unumdorligi ortgan
sari subsidiyalar hajmi ham oshgan. Bu aloqaning iqtisodiy izohi – unumdor yerga
ega bo‘lgan hududlar ko‘proq mahsulot yetishtiradi, bu esa ko‘proq davlat
ko‘magini talab qiladi yoki oladi. Regressiya chizig‘i aniq mos tushgan, bu esa
barqaror va chiziqli bog‘liqlikni ko‘rsatadi.

Bu grafikda ham yuqoridagi holat qayta tasdiqlangan: tuproq unumdorligi va
davlat subsidiyasi o‘rtasida mustahkam ijobiy bog‘liqlik mavjud. Bu holatda ham
barcha nuqtalar regressiya chizig‘iga juda yaqin joylashgan bo‘lib, bu natijani
statistika nuqtai nazaridan ishonchli qiladi. Shuningdek, bu indikatorlar
rejalashtirish siyosatida foydalanilishi mumkin.

Qishloq xo‘jaligidagi klasterlarning moliyaviy barqarorligini mustahkamlashda
davlat subsidiyalari hal qiluvchi omillardan biri hisoblanadi. Ushbu subsidiyalar,
ayniqsa, ishlab chiqarish xarajatlarini kamaytirish, resurslardan samarali foydalanish
va investitsion faollikni qo‘llab-quvvatlashda muhim rol o‘ynaydi. Quyidagi asosiy
o‘zgaruvchilar subsidiyaning samaradorligini tahlil qilishda bevosita ta’sir
ko‘rsatuvchi omillar quyida mulohaza qilinmoqda.

Klasterlar faoliyatining asosiy elementi bo‘lgan texnik vositalar (traktor,
kombayn, sug‘orish uskunalari) ishlashi uchun zarur bo‘lgan yoqilg‘i mahsulotlari
narxining o‘sishi, ishlab chiqarish tannarxiga to‘g‘ridan-to‘g‘ri ta’sir qiladi. Agar
yoqilg‘i xarajatlari yuqori bo‘lsa, ishlab chiqarish samaradorligi pasayadi va klaster
moliyaviy bosim ostida qoladi. Bunday sharoitda davlat subsidiyasining mavjudligi
yoqilg‘i xarajatlarini qoplash orqali foydalilik ko‘rsatkichlarini muvozanatda ushlab
turadi. Regressiya natijalari ham shuni ko‘rsatadiki, yoqilg‘i xarajatlarining har bir
birligiga to‘g‘ri keladigan subsidiyadagi ijobiy bog‘liqlik klasterlarning moliyaviy
sog‘lomligiga ijobiy ta’sir ko‘rsatadi.

Tuproqning tabiiy unumdorligi yuqori bo‘lgan hududlarda ishlab chiqarish
natijalarining yuqori bo‘lishi kutiladi. Bu bevosita klasterlarning daromad bazasini
oshiradi. Shunga qaramay, hatto unumdor tuproqli hududlarda ham texnik va
moliyaviy cheklovlar mavjud bo‘lishi mumkin. Shu sababdan, davlat tomonidan
tuproq unumdorligini saqlash va oshirishga yo‘naltirilgan subsidiyalar (masalan,
o‘g‘it xarajatlari, agrotexnik tadbirlar) klasterlarga uzoq muddatli foyda keltiradi.

Tahlillar shuni ko‘rsatadiki, tuproq unumdorligi va subsidiyalar o‘rtasida kuchli
ijobiy korrelyatsiya mavjud bo‘lib, bu barqaror ishlab chiqarishni qo‘llab-
quvvatlaydi.

Suv resurslariga kirish imkoniyati – ayniqsa qurg‘oqchil hududlarda –
agroklasterlar barqarorligining muhim omilidir. Tomchilatib sug‘orish, suvni
tejovchi texnologiyalar va irrigatsiya tizimlarining yangilanishi davlat subsidiyasisiz
deyarli amalga oshmaydi. Shu sababli, suv ta’minoti qoniqarli bo‘lmagan
hududlarda subsidiya ajratilishi orqali ishlab chiqarish barqarorligi saqlab qolinadi.
Tadqiqotlar ko‘rsatadiki, suv bilan ta’minlanganlik darajasining past bo‘lishi
subsidiyalarga talabni oshiradi, ya’ni ular o‘rtasida salbiy, ammo iqtisodiy jihatdan
izohli bog‘liqlik mavjud.

Klasterlar o‘z faoliyatini yuritishda turli turdagi texnikalardan keng
foydalanadi. Ularning yangilanishi, texnik xizmat ko‘rsatish va ta’mirlash xarajatlari
doimiy xarajatlar qatoriga kiradi. Bu xarajatlar yuqori bo‘lganda, davlat
subsidiyalari bu bosimni yumshatib, ishlab chiqarishni to‘xtatib qo‘ymaslik uchun
moliyaviy tayanch bo‘lib xizmat qiladi. Shuningdek, texnikani zamonaviylashtirish
orqali mahsulot sifati va hosildorlik oshadi, bu esa klaster moliyaviy
ko‘rsatkichlariga bevosita ijobiy ta’sir ko‘rsatadi.

1-jadval
OLS model regressiya natijalari

Davlat_subsidiyasi (mlrd. So`m) Coef. St.Err. t-value p-value [95% Conf Interval] Sig
Yoqilgi xarajati (mlrd. so`m) 1.145 .185 6.19 .025 .349 1.941 **
Tuproq unumdorligi 12.00 2.755 4.36 .049 .155 23.863 **
Suv taminoti -101.9 230.31 -4.40 .048 -2004.934 -23.049 **
Texnika xarajati mlrd -.107 .05 -2.12 .168 -.323 .11
Asosiy vositalar mlrd .054 .008 6.63 .022 .019 .09 **
Constant 83.6 99.89 0.84 .49 -346.106 513.481

Mean dependent var 151.250 SD dependent var 60.872
R-squared 0.780 Number of obs 8
F-test 1950.417 Prob > F 0.001
Akaike crit. (AIC) 31.437 Bayesian crit. (BIC) 31.913
*** p<.01, ** p<.05, * p<.1

Davlat_subsidiyasi=83.688+1.145⋅Yoqilgi_xarajati+12.009⋅Tuproq_unumdorligi−1013.99
2⋅Suv_ta’minoti−0.107⋅Texnika_xarajati+0.054⋅Asosiy_vositalar

Model bo‘yicha yoqilg‘i xarajatlari har bir birlikka (1 mlrd so‘m) oshganida,
davlat subsidiyasi o‘rtacha 1.145 mlrd so‘mga oshadi. Bu o‘rtadagi bog‘liqlik
statistik jihatdan ishtirok etuvchi omil (p = 0.025) bo‘lib, u 5% ishonch darajasida
muhim ta’sirga ega ekanligini bildiradi. Bu degani, qishloq xo‘jaligida energiya
xarajatlari ortganda, davlat klasterlarni qo‘llab-quvvatlash uchun subsidiya
ajratishni ko‘paytiradi.



695

Tuproq unumdorligi indeksining 1 birlikka oshishi davlat subsidiyalarini
o‘rtacha 12.009 mlrd so‘mga oshiradi. Bu o‘zgaruvchi ham p = 0.049 ko‘rsatkichga
ega bo‘lib, 5% darajada statistik ahamiyatga ega. Bu shuni anglatadiki, unumdor
hududlarda davlat subsidiyasi ko‘proq ajratiladi, chunki u yerda ishlab chiqarish
natijador va eksportbop mahsulot yetishtirish imkoniyati katta bo‘ladi.

Bu o‘zgaruvchi kutilmagan natijani ko‘rsatmoqda – suv ta’minoti oshgan sayin
subsidiyalar kamaymoqda, ya’ni ularning o‘rtasida salbiy bog‘liqlik mavjud.
Ko‘rsatkich −1013.992 bo‘lib, 1 birliklik yaxshilanish subsidiyani 1 mlrd so‘mga
kamaytiradi. Bu iqtisodiy jihatdan shunday izohlanadi: suv ta’minoti yaxshi bo‘lgan
hududlarda davlat tomonidan qo‘llab-quvvatlash ehtiyoji pastroq bo‘ladi.

Texnikaga xarajatlarning ko‘payishi davlat subsidiyasiga salbiy ta’sir
ko‘rsatadi, ya’ni koeffitsient −0.107. Biroq, bu o‘zgaruvchining p-qiymati = 0.168
bo‘lgani uchun, u statistik jihatdan ishonchli emas deb hisoblanadi. Bu texnika
xarajatlari o‘z-o‘zidan subsidiyalarga barqaror ta’sir ko‘rsatmasligini anglatadi.

Asosiy vositalar – bu klasterning ishlab chiqarish quvvatini belgilovchi asosiy
aktivlardir. Bular orasiga yer maydonlari, texnikalar, binolar, omborlar va qayta
ishlash uskunalari kiradi. Davlat subsidiyasi aynan asosiy vositalarning
yangilanishiga yoki kengaytirilishiga yo‘naltirilsa, klasterlar uzoq muddatda o‘z-
o‘zini moliyalashtirish darajasiga erishadi. Tahliliy model shuni ko‘rsatdiki, asosiy
vositalar qiymatining oshishi bilan subsidiyalar hajmi o‘rtasida ijobiy bog‘liqlik
mavjud bo‘lib, bu rivojlanish va kengayish ehtiyojining davlat tomonidan qo‘llab-
quvvatlanayotganini bildiradi. Yuqoridagi barcha mustaqil o‘zgaruvchilar klasterlar
moliyaviy faoliyatining ustuvor elementlarini ifodalaydi. Davlat subsidiyasi esa –
ushbu elementlarning barqaror ishlashi va o‘sishiga yordam beruvchi asosiy
moliyaviy vositadir. Har bir o‘zgaruvchi orqali iqtisodiy modelda subsidiyaning
ahamiyati statistik jihatdan asoslangan va ijobiy natijalar bergan. Shu sababli,
klasterlarni qo‘llab-quvvatlash siyosatida davlat subsidiyasini strategik instrument
sifatida doimiy takomillashtirib borish zarur.

Asosiy vositalar qiymatining oshishi subsidiya hajmini oshiradi – har bir birlik
(1 mlrd so‘m) asosiy vosita o‘sishi subsidiyani 0.054 mlrd so‘mga oshiradi. Bu
bog‘liqlik p = 0.022 bo‘lib, statistik jihatdan ahamiyatli hisoblanadi. Demak,
aktivlari ko‘p bo‘lgan klasterlar ko‘proq subsidiya oladi, chunki ular samarali
faoliyat yuritishga tayyor bo‘ladi. Modelda doimiy a’zo (constant) qiymati 83.688
bo‘lib, mustaqil o‘zgaruvchilar 0 ga teng bo‘lganda ham, davlat subsidiyasining
mavjudligi saqlanib qolishini anglatadi. Biroq bu o‘zgaruvchi statistik ahamiyatga
ega emas (p = 0.49), ya’ni bu qiymat aniq talqin uchun unchalik muhim emas.

Modelning R-squared qiymati = 0.78 bo‘lib, bu regressiya modelidagi mustaqil
o‘zgaruvchilar davlat subsidiyalaridagi o‘zgarishlarning 78 foizini tushuntirib beradi
degani. Bu yaxshi ko‘rsatkich hisoblanadi, ya’ni model kuchli mos kelgan.

Mazkur OLS model orqali shuni aytish mumkinki, yoqilg‘i xarajatlari, tuproq
unumdorligi va asosiy vositalar qiymati davlat subsidiyasiga ijobiy va statistik
ahamiyatli ta’sir ko‘rsatmoqda. Shu bilan birga, suv ta’minoti subsidiyani
kamaytirishi mumkin, bu esa mintaqaviy siyosatni differensial yondashuv bilan olib
borish zarurligini bildiradi.

2-jadval
Klasterlar bo‘yicha davlat subsidiyalari taqsimoti

(2023-yil, milliard so‘m)
Yo‘nalish Subsidiya hajmi Ulushi (%)

Chorvachilik 638,3 76,0
Bog‘dorchilik 99,2 11,8
Suv tejovchi texnologiyalar 26,4 3,1
Ipakchilik va qorakoʻlchilik 76,0 9,1
Jami 840,0 100,0

Manba: Qishloq xo‘jaligi vazirligi ma'lumotlari asosida muallif hisoblari

2023-yilda qishloq xo‘jaligi klasterlari bo‘yicha davlat subsidiyalari 840 mlrd
so‘mni tashkil etdi; ulushning 76 foizi (638,3 mlrd so‘m) chorvachilikka ajratildi, bu
oziq-ovqat xavfsizligi va ichki talabni qondirishga qaratilgan strategiyani aks
ettiradi. Bog‘dorchilik 99,2 mlrd so‘m (11,8%) bilan ikkinchi o‘rinda turdi, meva-
sabzavot eksportini rivojlantirish maqsad qilindi. Ipakchilik va qorakoʻlchilik
an'anaviy soha sifatida 76,0 mlrd so‘m (9,1%) ni egalladi. Suv tejovchi
texnologiyalarga esa atigi 26,4 mlrd so‘m (3,1%) ajratildi, bu qurg‘oqchilik
sharoitida resurslar samaradorligini oshirishga qaratilgan cheklangan sarmoyani
ko‘rsatadi.

Suv tejovchi texnologiyalar bo‘yicha subsidiya tarkibi:
• G‘allachilik yo‘nalishi: 18,5 mlrd. so‘m
• Kartoshka: 1,6 mlrd. so‘m
• Ozuqabop ekinlar: 5,0 mlrd. so‘m
• Sabzavotchilik: 1,3 mlrd. so‘m
• Bog‘dorchilik (tomchilatib sug‘orish va infrastruktura): 99,2 mlrd. so‘m
2023-yilda klaster va fermer xo‘jaliklariga quyidagi miqdorda imtiyozli

kreditlar ajratilgan:
3-jadval

Klasterlarni kreditlash (2023-yil)
Yo‘nalish Miqdor (trln. so‘m) O‘zgarish

G‘alla yetishtirish 5.052 +1.1 trln. (+28%)
Paxta yetishtirish 9.8 +1.2 trln. (+14%)
Terim xarajatlari 3.6 -
Meva-sabzavot 0.322 -
JAMI 18.774 -

Manba: Qishloq xo‘jaligi rivojlantirish jamg‘armasi

Kreditlar taqsimotidagi muvozanatsizlik an'anaviy sohalarning hukmronligi va
diversifikatsiya siyosatiga to‘sqinlik qilishini ko‘rsatadi. Chorvachilikka qaratilgan
subsidiyalar va paxta-g‘allaga yo‘naltirilgan kreditlar resurslarning
diversifikatsiyalangan iqtisodotga o‘tish zaruratiga qaramay an'anaviy tarmoqlarni
qo‘llab-quvvatlashda davom etayotganligini anglatadi. Meva-sabzavot,
bog‘dorchilik va suv tejovchi texnologiyalar kabi yuqori rentabell va barqaror
sohalarga nisbatan chetlashtirilgan moliyalashtirish ularning rivojlanish salohiyatini
cheklaydi. Samarali qishloq xo‘jaligi siyosatini amalga oshirish uchun subsidiyalar
va kreditlarni qayta taqsimlash kerak bo‘lib, an'anaviy sohalarni qo‘llab-quvvatlash
bilan birga yangi va yuqori daromad keltiradigan yo‘nalishlarni rivojlantirishga
yo‘naltirilgan muvozanatlangan yondashuv talab etiladi.

Kreditlarni so‘ndirish darajasi:
• G‘alla bo‘yicha: 4.766 trln. so‘m (94%)
• Paxta terim bo‘yicha: 3.2 trln. so‘m (97%)
• Meva-sabzavot bo‘yicha: 0.285 trln. so‘m (89%)
Tadqiqot natijalari davlat subsidiyalarining klasterlar moliyaviy barqarorligini

ta'minlashda hal qiluvchi rolini o‘ynashini tasdiqladi. Yoqilg‘i xarajatlari bilan
subsidiyalar o‘rtasidagi kuchli ijobiy bog‘liqlik O‘zbekiston sharoitida qishloq
xo‘jaligi tarmoqlarining energiya va texnikaga yuqori darajada bog‘liqligini aks
ettiradi.

Qishloq xo‘jaligida minglab gektar yerlarni haydash, ekinlarni sug‘orish,
hosilni yig‘ib-terib olish uchun traktorlar, kombaynlar va nasoslar zarur. Yoqilg‘i
narxi oshgan sayin ishlab chiqarish tannarxi ortadi. Masalan, 2019-2023 yillarda
inflyatsiya darajasi 10-15,2 foiz oralig‘ida o‘zgargan, bu esa ishlab chiqarish
xarajatlariga bevosita ta'sir ko‘rsatgan. Tahlil natijalariga ko‘ra, yoqilg‘i xarajatlari
1 milliard so‘mga oshganda davlat subsidiyasi 1,145 milliard so‘mga ortishi
davlatning narx o‘zgarishlariga reaktiv yondashuvda ekanligini ko‘rsatadi.

Tuproq unumdorligi bilan subsidiyalar o‘rtasidagi ijobiy bog‘liqlik davlatning
resurslarni optimal taqsimlash strategiyasini ifodalaydi. O‘rtacha hosildorlik 2016-
yildagi 26,2 sentnerdan 2023-yilda 36,0 sentnerga yoki 37 foizga oshdi. Unumdor
hududlarda ajratilgan subsidiyadning samaradorligi yuqori bo‘ladi – har bir so‘m
subsidiya natijasida ko‘proq mahsulot olinadi.

Suv ta'minoti va subsidiyalar o‘rtasidagi salbiy bog‘liqlik territorial adolat
tamoyiliga asoslangan. Suv bilan yaxshi ta'minlangan hududlarda sug‘orish
infratuzilmasi rivojlangan va klasterlar davlat yordamisiz ham barqaror ishlay oladi.
2023-yilda suv tejovchi texnologiyalar 161,6 ming gektar maydonni qamrab oldi, bu
esa resurslardan samarali foydalanishga yordam berdi.

Texnika xarajatlarining statistik ahamiyatsizligi bu omilning subsidiyaga
bevosita ta'sir qilmasligini bildiradi. 2023-yilda 1100 dan ortiq qishloq xo‘jaligi

texnikalari xarid qilinib, texnika bilan ta'minlanish darajasi 92 foizni tashkil etdi.
Asosiy vositalar qiymati bilan subsidiyalar o‘rtasidagi ijobiy bog‘liqlik yirik ishlab
chiqarish resurslariga ega klasterlar davlat tomonidan ko‘proq qo‘llab-
quvvatlanishini ko‘rsatadi.

Tadqiqot natijalari subsidiya taqsimoti siyosatini takomillashtirish uchun
quyidagi yo‘nalishlarni belgilaydi. Birinchidan, yoqilg‘i narxlari o‘zgarishiga tez
javob beruvchi dinamik subsidiya mexanizmi zarur. Ikkinchidan, tuproq
unumdorligi yuqori hududlarda subsidiya ajratish hosildorlikni rag‘batlantirish va
eksport salohiyatini oshirishga xizmat qilishi kerak. Uchinchidan, suv tanqis
hududlarga subsidiya yo‘naltirish iqlim o‘zgarishi ta'sirini yumshatish uchun muhim.
To‘rtinchidan, asosiy vositalar qiymatiga asoslangan subsidiyadning differensial
taqsimoti yirik va kichik klasterlar o‘rtasidagi tengsizlikni kamaytirishi mumkin.

Ushbu tadqiqot O‘zbekiston qishloq xo‘jaligi klasterlari moliyaviy
barqarorligini ta'minlashda davlat subsidiyalarining ahamiyatini statistik tahlil
asosida o‘rganib chiqdi. 2018-2023 yillar davridagi ma'lumotlar tahlili quyidagi
asosiy xulosalarni berdi.

Xulosa
Birinchi, yoqilg‘i xarajatlari davlat subsidiyalariga eng kuchli ijobiy ta'sir

ko‘rsatuvchi omil hisoblanadi (koeffitsient=1,145, p=0,025, β=1,273). Bu qishloq
xo‘jaligida energiya resurslarining muhim ahamiyatga ega ekanligini va yoqilg‘i
narxlari o‘zgarishiga tez javob beruvchi subsidiya mexanizmi zarurligini ko‘rsatadi.

Ikkinchi, tuproq unumdorligi subsidiyaga eng kuchli ijobiy ta'sir ko‘rsatadi
(β=12.009). Bu unumdor hududlarni qo‘llab-quvvatlash orqali umumiy ishlab
chiqarish hajmini oshirish strategiyasini tasdiqlaydi.

Uchinchi, suv ta'minoti yaxshi bo‘lgan hududlarda subsidiya kamroq ajratilishi
(koeffitsient=-1013,992, p=0,048) resurslarni oqilona taqsimlash va territorial adolat
printsipiga asoslanganligini bildiradi.

To‘rtinchi, asosiy vositalar qiymati yuqori bo‘lgan klasterlar davlat tomonidan
ko‘proq qo‘llab-quvvatlanadi (koeffitsient=0,054, p=0,022), bu yirik ishlab
chiqarish quvvatiga ega tashkilotlarni rivojlantirishga qaratilgan siyosatni ifodalaydi.

Beshinchi, OLS regressiya modeli yuqori tushuntirish qobiliyatiga ega
(R²=0,78), bu tanlangan o‘zgaruvchilarning subsidiya o‘zgarishlarining 78 foizini
tushuntirishini ko‘rsatadi. Model statistik jihatdan ahamiyatli (F=1950,417, p<0,001)
va ishonchli natijalar beradi.

Oltinchi, Kreditlarni so‘ndirish darajasi 89-97% oralig‘ida bo‘lib,
klasterlarning moliyaviy intizomi yaxshi darajada ekanligini ko‘rsatadi.

Annotatsiya. Ushbu maqolada O‘zbekistonda jismoniy tarbiya va sportni rivojlantirishning
iqtisodiy va ijtimoiy ahamiyati yoritib berilgan. Shu bilan birga jismoniy tarbiya va sportni
rivojlantirish borasida iqtisodiy va ijtimoiy masalalar nazariy jihatdan tadqiq qilingan holda
ilmiy ahamiyatga ega tavsiyalar keltirib o‘tilgan.

Kalit so‘zlar: jismoniy tarbiya va sport sohasi, iqtisodiy islohotlar, ijtimoiy ko‘nikma,
sog‘lomlashtirish masalalari.

Аннотация. В данной стате освещается экономическое и сотсиалное значение
развития физической културы и спорта в Узбекистане. При этом теоретически
изучаются экономические и сотсиалные вопросы развития физической културы и спорта и
даются научно значимые рекомендатсии.

Ключевые слова: физическая култура и спорт, экономические реформы, сотсиалные
навыки, проблемы здоровя.

Abstract. This article highlights the economic and social importance of the development of
physical education and sports in Uzbekistan. At the same time, the economic and social issues of

